
"Қызылорда облысының ауыл шаруашылығы басқармасы" мемлекеттік 
мекемесінің Ережесін бекіту туралы

Күшін жойған
Қызылорда облысы әкімдігінің 2015 жылғы 22 шілдедегі № 91 қаулысы. 
Қызылорда облысының Әділет департаментінде 2015 жылғы 28 шілдеде № 5072 
болып тіркелді. Күші жойылды - Қызылорда облысы әкімдігінің 2016 жылғы 19 
мамырдағы № 461 қаулысымен
      Ескерту. Күші жойылды - Қызылорда облысы әкімдігінің 19.05.2016  № 461
қаулысымен (қол қойылған күнінен бастап қолданысқа енгізіледі).
      "Қазақстан Республикасындағы жергілікті мемлекеттік басқару және өзін - өзі
басқару туралы" Қазақстан Республикасының 2001 жылғы 23 қаңтардағы Заңына
сәйкес Қызылорда облысының әкімдігі ҚАУЛЫ ЕТЕДІ:
      1. Қоса берілген "Қызылорда облысының ауыл шаруашылығы басқармасы" 
мемлекеттік мекемесінің  бекітілсін.Ережесі
      2. "Қызылорда облысының ауыл шаруашылығы басқармасы" мемлекеттік 
мекемесі осы қаулыдан туындайтын шараларды қабылдасын.
      3. Осы қаулының орындалуын бақылау Қызылорда облысы әкімінің 
орынбасары С.С. Қожаниязовқа жүктелсін. 
      4. Осы қаулы алғашқы ресми жарияланған күнінен бастап қолданысқа 
енгізіледі.
      Қызылорда облысы әкімінің
      міндетін атқарушы Н. Годунова

 
Қызылорда облысы әкімдігінің

2015 жылғы "22" шілдедегі 
№ 91 қаулысымен бекітілген

"Қызылорда облысының ауыл шаруашылығы басқармасы" мемлекеттік 
мекемесінің Ережесі

1. Жалпы ережелер

      1. "Қызылорда облысының ауыл шаруашылығы басқармасы" мемлекеттік 
мекемесі (бұдан әрі - Басқарма) ауыл шаруашылығы саласында басшылықты 
жүзеге асыруға Қызылорда облысы әкімдігі уәкілеттік берген Қазақстан 
Республикасының мемлекеттік органы болып табылады.
      2. Басқарманың құрылтайшысы Қызылорда облысының әкімдігі болып 



табылады. Басқармаға қатысты коммуналдық меншік құқығы субъектісінің 
құқықтарын "Қызылорда облысының қаржы басқармасы" мемлекеттік мекемесі 
жүзеге асырады.
      3. Басқарма өз қызметiн Қазақстан Республикасының  және Конституциясына
заңдарына, Қазақстан Республикасының Президентi мен Үкiметiнiң актiлерiне, 
өзге де нормативтiк құқықтық актiлерге, сондай-ақ, осы  сәйкес жүзеге Ережеге
асырады.
      4. Басқарма мемлекеттiк мекеме ұйымдық-құқықтық нысанындағы заңды 
тұлға болып табылады, мемлекеттiк тiлде өз атауы бар мөрi мен мөртаңбалары, 
белгiленген үлгiдегi бланкiлерi, сондай-ақ, Қазақстан Республикасының 
заңнамасына сәйкес қазынашылық органдарында шоттары болады.
      5. Басқарма азаматтық-құқықтық қатынастарға өз атынан түседi.
      6. Басқармаға егер заңнамаға сәйкес осыған уәкiлеттiк берiлген болса, 
мемлекеттiң атынан азаматтық-құқықтық қатынастардың тарапы болуға құқығы 
бар.
      7. Басқарма өз құзыретiнiң мәселелерi бойынша заңнамада белгiленген 
тәртiппен Басқарма басшысының бұйрықтарымен және Қазақстан 
Республикасының заңнамасында көзделген басқа да актiлермен ресiмделетiн 
шешiмдер қабылдайды.
      8. Басқарманың құрылымы мен штат санының лимитi қолданыстағы 
заңнамаға сәйкес бекiтiледi.
      9. Заңды тұлғаның тұрған жерi: индексі 120003, Қазақстан Республикасы, 
Қызылорда облысы, Қызылорда қаласы, Бейбарыс Сұлтан көшесі, құрылыс 1.
      10. Мемлекеттiк органның толық атауы – "Қызылорда облысының ауыл 
шаруашылығы басқармасы" мемлекеттiк мекемесi.
      11. Осы Ереже Басқарманың құрылтай құжаты болып табылады.
      12. Басқарманың қызметiн қаржыландыру облыстық бюджеттен жүзеге 
асырылады.
      13. Басқарма кәсiпкерлiк субъектiлерiмен Басқарманың функциялары болып 
табылатын мiндеттердi орындау тұрғысында шарттық қатынастарға түсуге 
тыйым салынады.
      Егер Басқарма заңнамалық актiлермен кiрiстер әкелетiн қызметтi жүзеге 
асыру құқығы берiлсе, онда осындай қызметтен алынған кiрiстер мемлекеттік 
бюджеттiң кiрiсiне жiберiледi.

2. Басқарманың миссиясы, негiзгi мiндеттерi, функциялары, құқықтары 
мен мiндеттерi



      14. Басқарманың миссиясы:
      Агроөнеркәсіптік кешені салаларының бәсекеге қабілеттілігін сапалы жаңа 
деңгейге жеткізу мен экономикалық өсуге жәрдемдесу мақсатында 
агроөнеркәсіптік кешені және ауылдық аумақтарды дамыту саласындағы 
мемлекеттің аграрлық саясатын іске асыру.
      15. Негізгі мiндеттерi: 
      1) халықты азық-түлікпен қамтамасыз ету, өндірісті – шикізатпен, нарықтық 
қатынастардың даму жағдайында аграрлық сектордың экспорттық мүмкіндігін 
арттыруға бағытталған ауыл шаруашылығы саласында бірыңғай мемлекеттік 
саясатты жүзеге асыру;
      2) агроөнеркәсіп кешен салаларын тұрақты дамытуды қамтамасыз ету;
      3) ауыл шаруашылығының жалпы өнім көлемін арттыру;
      4) отандық өнімнің ұлттық бәсекелестік басымдылығын дамыту;
      5) азық-түлік қауіпсіздігін қамтамасыз ету. 
      16. Функциялары:
      1) агроөнеркәсіптік кешенді және ауылдық аумақтарды дамыту саласындағы 
мемлекеттік саясатты іске асыру;
      2) агроөнеркәсіптік кешен субъектілерін "Агроөнеркәсіптік кешенді және 
ауылдық аумақтарды дамытуды мемлекеттік реттеу туралы" Қазақстан 
Республикасының 2005 жылғы 8 шілдедегі  және осы саладағы Заңына
нормативтік құқықтық актілерге сәйкес мемлекеттік қолдау жөніндегі ұсыныстар
әзірлеу;
      3) агроөнеркәсіптік кешенді дамыту саласындағы мемлекеттік техникалық 
инспекцияны жүзеге асыру;
      4) агроөнеркәсіптік кешен салаларын мамандармен қамтамасыз ету жөніндегі 
шараларды жүзеге асыру, агроөнеркәсіптік кешен кадрларын даярлауды, қайта 
даярлауды және олардың біліктілігін арттыру;
      5) шығарылатын өнім түрлері бойынша өңірлік көрмелер, жәрмеңкелер 
ұйымдасту;
      6) "Агроөнеркәсіп кешеніндегі үздік кәсіп иесі" конкурсын өткізу;
      7) агроөнеркәсіптік кешен өнімінің саудасы бойынша көтерме базарлар 
ұйымдастыру;
      8) азық-түлiк қауiпсiздiгi жай-күйiнiң, бағалардың және агроөнеркәсiптiк 
кешен өнiмдерi нарықтарының мониторингiсін жүргiзу;
      9) азық-түлiк тауарларын сатып aлу бағдарламаларына қатысушыларды 
анықтау жөнiндегi комиссиялардың жұмысын ұйымдастыру;
      10) өңірдің агроөнеркәсіптік кешен саласында инновациялық тәжірибені 
тарату және енгізу жөніндегі іс-шараларды әзірлеужәне іске асыру;
      11) өңірдің агроөнеркәсіптік кешен саласында инновациялық жобаларды 



іріктеуді ұйымдастыру қағидаларын бекіту;
      12) ауыл шаруашылығы жануарларын қолдан ұрықтандыратын, мал 
шаруашылығы өнімі мен шикізатын дайындайтын мемлекеттік пункттерді, ауыл 
шаруашылығы жануарларын сою алаңдарын, пестицидтерді, улы химикаттарды 
және олардың ыдыстарын арнайы сақтау орындарын (көмінділерді) салуды, 
күтіп-ұстауды және реконструкциялауды қамтамасыз ету;
      13) жоғары сыныпты асыл тұқымды малды сатып алуды, ұстауды және кең 
ауқымда өз төлі есебінен өсіру үшін мал басын молықтыратын төл өсіруді 
ұйымдастыру;
      14) отандық ауыл шаруашылығы тауарларын өндірушілерге өткізілген 
бірінші, екінші және үшінші репродукциялары тұқымдардың құнын арзандатуды 
қамтамасыз ету;
      15) Қазақстан Республикасының Үкіметі айқындаған тізбе мен тәртіпке 
сәйкес зиянды организмдерге қарсы күрес жөніндегі іс-шаралар жүргізуді 
қамтамасыз ету;
      16) тиісті өңірде азық-түлік тауарлары қорларын есепке алуды жүргізу және 
агроөнеркәсіптік кешенді дамыту саласындағы уәкілетті органға есептілік ұсыну;
      17) агроөнеркәсіптік кешен субъектілерінің қарыздарын кепілдендіру 
кезіндегі комиссияның бір бөлігінің және қарыздарын сақтандыру кезіндегі 
сақтандыру сыйақыларының бір бөлігінің орнын толтыру;
      18) агроөнеркәсіптік кешен субъектісі инвестициялық салынымдар кезінде 
жұмсаған шығыстардың бір бөлігінің орнын толтыру;
      19) кепілдендірілген сатып алу бағасы және сатып алу бағасы белгіленетін, 
сатып алынатын ауылшаруашылық өнімі субсидияларының нормативін бекіту;
      20) қайта өңдеуші кәсіпорындардың ауылшаруашылық өнімін тереңдете 
қайта өңдеп өнім шығару үшін оны сатып алу шығындарын субсидиялау;
      21) ауыл шаруашылығы кооперативтерінің тексеру одақтарының ауыл 
шаруашылығы кооперативтерінің ішкі аудитін жүргізуге арналған шығындарын 
субсидиялау;
      22) агроөнерсәсіптік кешен салаларына инвестициялар мен екінші деңгейдегі 
банктердің кредиттерін тарту;
      23) бәсекеге қабілетті өндірістерді қалыптастыру және дамыту, оларды 
жаңғырту және сапа менеджментінің халықаралық жүйесіне көшіру үшін жағдай 
жасау;
      24) мамандандырылған мал шаруашылығы қожалықтарының өсуі үшін 
жағдай жасау бойынша іс-шаралар әзірлеу;
      25) бюджет қаражаты есебінен қаржыландырылатын ауылдық аумақтардың 
әлеуметтік және инженерлік инфрақұрылымын дамытудың ауылдық аумақтарды 
дамыту саласындағы уәкілетті органмен келісілген жергілікті бюджеттік басым 



инвестициялық жобаларының және агроөнеркәсіптік кешенді дамыту жөніндегі 
жобалардың тізбесін жасау;
      26) агроөнеркәсіптік кешеннің ақпараттық-маркетингтік жүйесінің жұмыс 
істеуі мен дамуы үшін жағдай жасау;
      27) ішкі және сыртқы азық-түлік нарықтарындағы ахуалды зерделеу және 
агроөнеркәсіптік кешен субъектілерінің тиісті ақпаратқа қол жеткізуін 
қамтамасыз ету;
      28) агроөнеркәсіптік кешеннің және ауылдық аумақтардың жай-күйі мен 
дамуы туралы ақпаратты агроөнеркәсіптік кешенді және ауылдық аумақтарды 
дамыту мәселелері жөніндегі уәкілетті мемлекеттік органдарға беру;
      29) әкімшілік-аумақтың бірліктің азық-түлікпен қамтамасыз етілу теңгерімін 
жасайды;
      30) азық-түлік тауарларының өңірлік тұрақтандыру қорын басқару жөніндегі 
комиссияның ұсынымы негізінде сатып алу және тауар интервенцияларын, 
азық-түлік тауарларының өңірлік тұрақтандыру қорының жаңартылуын жүргізу 
туралы шешім қабылдау;
      31) азық-түлік тауарларының өңірлік тұрақтандыру қорларын қалыптастыру 
және пайдалану үшін мамандандырылған ұйымдардан қызметтер сатып-алуды 
жүзеге асыру;
      32) азық-түлік тауарларының өңірлік тұрақтандыру қорын басқару жөніндегі 
комиссияны құру;
      33) агроөнеркәсіптік кешен саласындағы дайындаушы ұйымдар қызметінің 
мониторингін жүзеге асыру;
      34) агроөнеркәсіптік кешен саласындағы дайындаушы ұйымдарға 
аккредиттеу жүргізу;
      35) агроөнеркәсіптік кешен саласындағы дайындаушы ұйымдарға есептелген 
қосылған құн салығы шегінде бюджетке төленген қосылған құн салығы сомасын 
субсидиялау;
      36) агроөнеркәсіптік кешенді дамыту саласындағы уәкілетті орган белгілеген 
тәртіппен және мерзімдерде өзінің интернет-ресурсына агроөнеркәсіптік кешен 
саласындағы дайындаушы ұйымдар тізбесін орналастыру;
      37) ауыл шаруашылығы малын, техниканы және технологиялық жабдықты 
сатып алуға кредит беру, сондай-ақ лизинг кезінде сыйақы мөлшерлемесін 
субсидиялауды жүзеге асыру;
      38) тұқым шаруашылығы саласындағы мемлекеттік бақылауды жүзеге 
асырады;
      39) тұқым шаруашылығы саласындағы мемлекеттік саясатты іске асыру;
      40) уәкілетті органның қарауына элиталық тұқым өсіру шаруашылықтарының
элиталық тұқымдарды өндіру және өткізу көлемі жөнінде ұсыныстарды енгізу;



      41) тұқым шаруашылығы субъектілеріне және тұқым сапасына сараптама 
жүргізу жөніндегі зертханаларға уәкілетті орган айқындайтын тәртіппен тиісті 
куәлік бере отырып, оларды аттестаттауды жүргізу;
      42) рұқсаттар мен хабарламалардың мемлекеттік электрондық тізілімін 
жүргізу;
      43) облыс бойынша тұқымдар баланстарын жасау;
      44) ауыл шаруашылығы саласындағы уәкілетті органға ауыл шаруашылығы 
дақылдарының тұқым шаруашылығы саласындағы қажетті ақпарат беруді 
қамтамасыз ету;
      45) құзыреті шегінде ауыл шаруашылығы тауарларын өндірушілердің сақтық 
және ауыспалы тұқым қорларын қалыптастыруына жәрдемдесу;
      46) бастапқы, элиталық тұқым шаруашылығын жүргізу және ауыл 
шаруашылығы дақылдарының тұқымдарын жаппай көбейту схемалары мен 
әдістері бойынша ұсыныстар енгізу;
      47) сұрыптық және тұқымдық бақылауды жүзеге асыру, сұрыптық 
егістіктерді байқаудан өткізуді, жерге егіп бағалауды, зертханалық сұрыптық 
сынақтарды, тұқым сапасына сараптама жүргізу тәртібінің орындалуын 
бақылауды жүзеге асыру;
      48) айқындалатын квоталар шегінде субсидиялауға жататын тұқымдарды 
өткізудің шекті бағасын белгілеу және субсидиялауға жататын тұқымдардың 
әрбір түрі бойынша жыл сайынғы квоталарды тұқым шаруашылығы саласында 
аттестаталған әрбір субъект үшін- бірегей тұқымдар бойынша, әрбір 
әкімшілік-аумақтық бірлік үшін элиталық тұқымдар бойынша айқындау;
      49) субсидияланған бірегей және элиталық тұқымдардың мақсатты 
пайдаланылуын бақылау;
      50) байқаудан өткізушілер мен тұқым сарапшылары кадрларын даярлауды 
және олардың біліктілігін арттыруды ұйымдастыру;
      51) ауыл шаруашылығы өсімдіктері тұқымдарының сұрыптық және егістік 
сапасына сараптама жүргізу жөніндегі нормативтік құқықтық актілердің 
сақталуына бақылауды жүзеге асыру;
      52) тұқым шаруашылығы жөніндегі мемлекеттік инспектордың ұсынысы 
негізінде субъектінің тұқым шаруашылығы саласындағы қызметті жүзеге 
асыруға құқығын куәландыратын аттестаттау туралы куәлігінің қолданысын 
және тұқымдардың сұрыптық және егістік сапаларына сараптама жүргізу 
жөніндегі қызметті тоқтата тұру;
      53) астық нарығы саласындағы мемлекеттік саясатты іске асыру;
      54) астық қолхаттарын беру арқылы қойма қызметі бойынша қызметтер 
көрсету жөніндегі қызметті лицензиялау;
      55) табиғи-климаттық жағдайларды және нарық конъюнктурасын ескере 



отырып, астық өндірісі құрылымын оңтайландыру, астық өндірудің, сақтаудың 
және өткізудің жаңа озық технологияларын жетілдіру және енгізу;
      56) бюджеттік бағдарламаларға сәйкес отандық ауыл шаруашылығы тауарын 
өндірушілерге минералдық тыңайтқыштардың, тұқым улағыштар мен 
гербицидтердің құнын арзандатуды жүзеге асыру;
      57) ішкі нарықтың мұнай өнімдеріне қажеттіліктерін уақытылы қамтамасыз 
ету жөніндегі қажетті шаралар қабылдау;
      58) өңірлерде техникалық реттеу саласында сәйкестікті растау бойынша 
қызметтер көрсету жөнінде бәсекелестік ортаны құру бойынша шаралар 
қабылдау;
      59) астық қабылдау кәсіпорындарын бекітілген графиктерге сәйкес жаңа 
егіннің астығын қабылдауға дайындығы тұрғысынан астық қабылдау 
кәсіпорындарын жыл сайынғы тексеруді және астық қабылдау кәсіпорындарын 
зерттеп тексеру актілерін рәсімдеуді қамтуын бақылау;
      60) Қазақстан Республикасының әкімшілік құқық бұзушылық туралы 
заңнамасында көзделген тәртіппен астық қолхаттарын беру арқылы қойма 
қызметі бойынша қызметтер көрсету бойынша қызметті жүзеге асыру құқығына 
лицензияның қолданылуын тұтастай немесе жекелеген операцияларды жүзеге 
асыру бөлігінде алты айға дейінгі мерзімге тоқтата тұру;
      61) астық қабылдау кәсіпорындарының: Қазақстан Республикасының 
Кәсіпкерлік кодексіне сәйкес астықтың сандық-сапалық есебін жүргізу; астық 
сақтау; астық қолхаттарын беру, олардың айналымы және олардың өтеу 
қағидаларын сақтауын бақылау;
      62) әкімшілік-аумақтық бірлік шегінде астық нарығының мониторингін 
жүзеге асыру;
      63) астық қауіпсіздігі мен сапасын мемлекеттік бақылау;
      64) "Астық туралы" Қазақстан Республикасының 2001 жылғы 19 қаңтардағы 
Заңының 28-бабының  көзделген негіздер болған кезде астық 2-тармағында
қабылдау кәсіпорыннан астықты көліктің кез келген түрімен тиеп жөнелтуге 
тыйым салу;
      65) астық қолхаттары тізілімінің деректеріне сәйкес астықтың 
сандық-сапалық есебін жүргізу және астықтың сақталуын қамтамасыз ету 
жөніндегі талаптарды сақтау тұрғысынан астық қабылдау кәсіпорындарының 
қызметін инспекциялау (тексеру);
      66) астық қабылдау кәсіпорнын уақытша басқаруды енгізу және мерзімінен 
бұрын аяқтау туралы сотқа арыз беру;
      67) астық нарығына қатысушылардың астығының нақты бар-жоғы мен 
сапасын және оның есепті деректерге сәйкестігін тексеру;
      68) астықтың сандық-сапалық жай-күйін бақылау;



      69) астық қолхаттарын ұстаушыларға астық қабылдау кәсіпорнын уақытша 
басқару жөніндегі комиссияның құрамына енгізу үшін кандидатуралар ұсыну 
туралы хабарлама жіберу;
      70) астық қолхаттарын бере отырып, қойма қызметі бойынша қызметтер 
көрсету жөніндегі қызметті жүзеге асыру құқығына лицензияның қолданысын 
тоқтата тұру және (немесе) одан айыру туралы ұсыныстарды облыстың 
жергілікті атқарушы органына енгізу;
      71) астық қабылдау кәсіпорнын уақытша басқаруды енгізу жөніндегі 
ұсыныстар енгізу;
      72) атық қабылдау кәсіпорындарына қабылдау және тиеп жіберу кезінде 
астық сапасының көрсеткіштерін айқындауды бақылау;
      73) қоршаған ортаны қорғау және денсаулық сақтау саласындағы уәкілетті 
мемлекеттік органдармен келісім бойынша пестицидтерді (улы химикаттарды) 
залалсыздандыру жөніндегі жұмыстарды ұйымдастыру;
      74) өсімдіктерді қорғау саласындағы мемлекеттік саясатты іске асыру;
      75) арнайы сақтау орындарын (көмінділерді) салу, тиісті жағдайда 
күтіп-ұстау және қолдау;
      76) мыналар: 
      пестицидтерді (улы химикаттарды) өндіру (формуляциялау);
      пестицидтерді (улы химикаттарды) өткізу;
      пестицидтерді (улы химикаттарды) аэрозольдық және фумигациялық 
тәсілдермен қолдану жөніндегі қызметті лицензиялау;
      77) карантинді объектілердің таралуының есебін жүргізеді және уәкілетті 
орган мен мүдделі тұлғаларға ақпарат беру;
      78) өсімдіктер карантині саласындағы мемлекеттік саясатты іске асыру;
      79) мемлекеттік карантиндік фитосанитариялық бақылау және қадағалау 
объектілерінде осы объектілердің иелері – жеке және заңды тұлғалардың, 
сондай-ақ мемлекеттік басқару органдарының өсімдіктер карантині жөніндегі 
іс-шараларды жүргізуін ұйымдастыру;
      80) уәкілетті органның ұсынуы бойынша тиісті аумақтарда карантиндік 
режимді енгізе отырып, карантинді аймақты белгілеу немесе оның күшін жою 
туралы шешім қабылдау;
      81) Қазақстан Республикасының өсімдік шаруашылығы саласындағы 
заңнамасының сақталуына мемлекеттік бақылауды жүзеге асыру;
      82) агенттің, қоғамның қызметін, олардың Қазақстан Республикасының 
өсімдік шаруашылығындағы міндетті сақтандыру туралы заңнамасын сақтауын 
бақылауды жүзеге асыру;
      83) сақтанушылардың міндетті сақтандыру шарттарын жасасудан жалтаруы 
туралы және қоғамның Қазақстан Республикасының өзара сақтандыру туралы 



заңнамасының және "Өсімдік шаруашылығындағы міндетті сақтандыру туралы" 
Қазақстан Республикасының 2004 жылғы 10 наурыздағы  талаптарын Заңының
сақтамауы туралы істерді қарау;
      84) өзінің бақылау функцияларын жүзеге асыру үшін қажетті ақпарат пен 
құжаттарды сақтанушыдан, сақтандырушыдан, агенттен және қоғамнан сұрату 
және алу;
      85) өзінің бақылау функцияларын жүзеге асыру үшін қажетті ақпаратпен 
құжаттарды сақтанушының, сақтандырушының, агенттің және қоғамның ұсыну 
нысаны мен мерзімдерін белгілеу;
      86) агенттен өсімдік шаруашылығындағы міндетті сақтандыру шартын 
жасасқан сақтанушылардың тиісті аумақтағы сақтандырылған өсімдік 
шаруашылығы өнімдерінің түрлері көрсетілген тізбесін сұрату;
      87) әкімшілік құқық бұзушылықтар туралы хаттамалар жасайды және 
Қазақстан Республикасының әкімшілік құқық бұзушылықтар туралы 
заңнамасына сәйкес әкімшілік жазалар қолдану;
      88) асыл тұқымды мал шаруашылығы саласындағы мемлекеттік саясатты іске
асыру;
      89) асыл тұқымды малдың мемлекеттік тіркелімін жүргізу және басып 
шығару;
      90) ірі қара мал тұқымдары жөніндегі республикалық палаталардың және мал
шаруашылығы саласындағы қызметті жүзеге асыратын өзге де қоғамдық 
бірлестіктердің ұсыныстарын ескере отырып, көрсетілген мақсаттарға көзделген 
бюджет қаражаты шегінде асыл тұқымдық өнімге (материалға) арналған 
субсидияларды бөлу;
      91) бекітілген нысандар бойынша асыл тұқымды мал шаруашылығы 
саласындағы деректердің есебін жүргізу;
      92) құндылығы жоғары асыл тұқымды малды тиімді пайдалануды 
ынталандыру мақсатында бағалау туралы деректерді қорытады және оның 
нәтижелері туралы мүдделі тұлғаларды хабардар ету;
      93) асыл тұқымды малдың, оның ішінде тектік қоры шектеулі тұқымдардың 
тектік қорын сақтауға және қалпына келтіруге бағытталған іс-шараларды 
субсидиялауды жүзеге асыру;
      94) мақта саласын дамыту жөніндегі мемлекеттік саясатты іске асыру;
      95) мақта қолхаттарын бере отырып, қойма қызметі бойынша қызметтер 
көрсету жөніндегі қызметті лицензиялау;
      96) уәкілетті орган бекіткен қағидаларға сәйкес мақта нарығының 
мониторингін жүргізу;
      97) ауыл шаруашылығы тауарын өндірушілердің мақта егілетін аймақтарда 
мамандандырылған ауыспалы мақта егістерін сақтауына мониторинг жүргізу;



      98) мақта өндірумен айналысатын ауыл шаруашылығы тауарын 
өндірушілерді Қазақстан Республикасының заңнамасына сәйкес субсидиялауды 
жүзеге асыру;
      99) мақта өңдеу ұйымдарын мақта иелерінің мүдделерін қорғау мақсатында 
мақта өңдеу ұйымын біліктілік талаптарына сәйкес келуі және бекітілген 
кестелер негізінде шитті мақтаның жаңа өнімін қабылдауға дайындығы 
тұрғысынан жыл сайын жоспарлы тексеруді және мақта өңдеу ұйымдарын 
тексеру актілерін рәсімдеуді қамтитын лицензиялық бақылау;
      100) уәкілетті органға стандарттау жөніндегі нормативтік құжаттарды, мақта 
саласын дамыту жөніндегі нормативтік құқықтық актілерді жетілдіру бойынша 
ұсыныстар енгізу;
      101) сотқа мақта өңдеу ұйымын уақытша басқаруды енгізу, мерзімінен бұрын
аяқтау және оның мерзімін ұзарту туралы арыз беру;
      102) шитті мақта мен мақта талшығының сапасына сараптама жүргізуді 
ұйымдастыру;
      103) мыналарды:
      мақтаның қауіпсіздігі мен сапасын;
      аккредиттелген сынақ зертханалырының (орталықтарының) қызметін;
      сарапшы ұйымның қызметін;
      сараптама ұйымның мақта талшығының сапасына сараптама жүргізу және 
мақта талшығының сапа паспортын беру қағидаларын сақтауын бақылау;
      104) мақта өңдеу ұйымдарының қызметін инспекциялауды (тексеруді) жүзеге
асыру;
      105) анықталған Қазақстан Республикасының мақта саласын дамыту туралы 
заңнамасын бұзушылықтарды ұйғарымда белгілеген мерзімде жою туралы 
орындалуы міндетті жазбаша ұйғарымдар беру;
      106) сотқа мақта өңдеу ұйымын мәжбүрлеп тарату туралы қуыным беру;
      107) "Мақта саласын дамыту туралы" Қазақстан Республикасының 2007 
жылғы 21 шілдедегі Заңының 32-бабының  көзделген негіздер 2-тармағында
болған кезде мақтаны беруге уақытша тыйым салу;
      108) мақтаны өңдеу ұйымдарының:
      мақтаның сандық - сапалық есебін жүргізу;
      мақта тұқымының мемлекеттік ресурстарын қалыптастыру, сақтау және 
пайдалану;
      мақта қолхаттарын беру, олардың айналысы, күшін жою және өтеу 
қағидаларын сақтауын бақылау;
      109) тексерулер жүргізудің жартыжылдық жоспарларын бекіту;
      110) мақта тұқымдарының мемлекеттік ресурстарын қалыптастыруды 
қамтамасыз ету және басқару әрі олардың сандық-сапалық жай-күйін бақылау;



      111) Қазақстан Республикасының заңнамасына сәйкес ауыл шаруашылығы 
кооперативтерін мемлекеттік қолдау жөніндегі ұсыныстарды әзірлейді және 
іс-шараларды жүзеге асыру;
      112) ауыл шаруашылығы кооперативтеріне және олардың мүшелеріне 
шығаратын өнімінің ассортименті бойынша сауда орындарын бере отырып, 
өңірлік көрмелер, жәрмеңкелер ұйымдастыру;
      113) ауыл шаруашылығы кооперативтерінің өнімін сату үшін коммуналдық 
базарларда сауда орындарын жеңілдікті шарттармен ұсыну;
      114) ауыл шаруашылығы кооперативтерінің құрылу және қызметінің 
тәжірибесін тарату және енгізу жөніндегі іс-шараларды әзірлеу және іске асыру;
      115) ауыл шаруашылығы кооперациясын дамыту үшін қаржы ұйымдарының 
инвестициялары мен кредиттерін тарту, сондай-ақ бәсекеге қабілетті өндірістерді
қалыптастыру мен дамыту, оларды жаңғырту үшін жағдайлар жасау және сапа 
менеджментінің халықаралық жүйелеріне көшіру жөніндегі іс-шараларды 
әзірлеуі;
      116) ауыл шаруашылығы кооперациясының ақпараттық-маркетингтік 
жүйесінің жұмыс істеуі және дамуы үшін жағдайлар жасау;
      117) басқарма жұмысының сапасы мен өнiмдiлiгiн арттыру мақсатында оның 
қызметiнiң бағыттары бойынша iшкi бақылауды жүзеге асыру; 
      118) өз құзыреті шегінде құқық бұзушылық жасауға итермелейтiн себептер 
мен жағдайларды жою жөнiнде шаралар қолдану;
      119) өз құзыреті шегінде азаматтардың құқықтық тәрбиесiн ұйымдастыруды 
қамтамасыз ету;
      120) өз құзыреті шегінде жұмылдыру дайындығы және жұмылдыру 
саласындағы шараларды іске асыру;
      121) жергілікті мемлекеттік басқару мүддесінде Қазақстан Республикасының 
заңнамасымен жергілікті атқарушы органдарға жүктелетін өзге де өкілеттіктерді 
жүзеге асыру.
      Ескерту. 16-тармақ жаңа редакцияда - Қызылорда облысы әкімдігінің 
07.04.2016  қаулысымен (алғашқы ресми жарияланған күнінен кейін № 430
күнтізбелік он күн өткен соң қолданысқа енгізіледі).
      17. Құқықтары мен мiндеттерi:
      1) Басқарма өзiне жүктелген мiндеттердi және өзiнiң функцияларын жүзеге 
асыру барысында заңнамада бекiтiлген тәртiппен:
      мемлекеттi органдардан, ұйымдардан, олардың лауазымды тұлғаларынан 
заңнамамен бекiтiлген тәртiппен қажеттi ақпараттар мен материалдарды сұрауға 
және алуға;
      өз құзыретіне кіретін мәселелер бойынша кеңестер, семинарлар, 
конференциялар өткізуге;



      қолданыстағы заңнамада қарастырылған өзге де құқықтарды атқаруға құқылы
;
      2) Басқарма:
      заңды және негiзделген шешiмдер қабылдауға;
      қабылданған шешiмдердiң орындалуын бақылауды қамтамасыз етуге;
      жеке және заңды тұлғалардың Басқармаға жолдаған өтініштерін қарауға, 
олардың орындалуын бақылауға, Қазақстан Республикасының заңнамасында 
белгіленген жағдайларда және тәртіппен олар бойынша жауаптар беруге;
      жеке тұлғаларды және заңды тұлғалардың өкілдерін қабылдауды 
ұйымдастыруға;
      қолданыстағы заңнамада қарастырылған өзге де міндеттерді іске асыруға 
міндетті.

3. Басқарманың қызметiн ұйымдастыру

      19. Басқармаға басшылықты Басқармаға жүктелген мiндеттердiң 
орындалуына және оның функцияларын жүзеге асыруға дербес жауапты болатын
бiрiншi басшы жүзеге асырады.
      20. Басқарманың бiрiншi басшысын облыс әкімі қызметке тағайындайды 
және қызметтен босатады.
      21. Басқарманың бiрiншi басшысының Қазақстан Республикасының 
заңнамасына сәйкес қызметке тағайындалатын және қызметтен босатылатын 
орынбасарлары болады.
      22. Басқарманың бiрiншi басшысының өкiлеттiгi:
      1) өз өкілеттігін жүзеге асыру кезінде облыс әкімі мен жетекшілік ететін 
облыс әкімінің орынбасарына есеп береді;
      2) өз құзыреті шегінде мемлекеттiк органдарда және өзге де ұйымдарда 
Басқарманы бiлдiредi;
      3) еңбек қатынастары мәселелерi өз құзыретiне жататын Басқарма 
қызметкерлерiн заңнамаға сәйкес қызметке тағайындайды және қызметтен 
босатады;
      4) стратегиялық және бағдарламалық құжаттардың әзірленуін қамтамасыз 
етеді;
      5) еңбек қатынастары мәселелерi өз құзыретiне жататын Басқарма 
қызметкерлерiне заңнамада белгiленген тәртiппен тәртіптік жаза қолданады және
көтермелеу шараларын қабылдайды;
      6) бұйрықтарға қол қояды;
      7) Басқарма атынан сенімхатсыз әрекет етеді;
      8) шарттар жасасады;



      9) сенімхаттар береді;
      10) сыбайлас жемқорлыққа қарсы іс-қимыл жөніндегі жұмысты 
ұйымдастыруға дербес жауапты болады;
      11) Басқарманың жұмысын ұйымдастырады, үйлестіреді және бақылайды;
      12) облыс әкімдігі мен әкімінің актiлерi мен тапсырмаларын орындайды;
      13) Басқарманың құрылымдық бөлiмшелерi туралы ережелердi бекiтедi;
      14) құзыретi шегiнде нормативтiк құқықтық актiлердiң жобаларын әзiрлеудi 
ұйымдастырады; 
      15) қызметтік этика нормаларының сақталуын қамтамасыз етеді; 
      16) гендерлік теңдік саясатын жүзеге асырады; 
      17) жеке тұлғаларды және заңды тұлғалардың өкілдерін жеке қабылдау 
кестесін бекітеді; 
      18) Қазақстан Республикасы заңнамасымен көзделген басқа да өкілеттіктерді 
жүзеге асырады.
      Басқарманың бiрiншi басшысы болмаған кезеңде оның өкiлеттiктерiн 
қолданыстағы заңнамаға сәйкес оны алмастыратын тұлға орындайды.
      23. Бiрiншi басшы өз орынбасарларының өкiлеттiктерiн қолданыстағы 
заңнамаға сәйкес белгiлейдi.
      24. Басқарманың жұмыс режимі:
      1) Басқарма дүйсенбі мен жұма аралығында аптасына 5 (бес) күн жұмыс 
істейді;
      2) Басқарманың жұмыс уақыты жергілікті уақыт бойынша сағат 09.00-ден 
сағат 19.00-ге дейін. Сағат 13.00-ден сағат 15.00-ге дейін үзіліс;
      3) Басқарма сенбі және жексенбі күндері, сондай-ақ Қазақстан 
Республикасының заңнамасымен белгіленген мереке күндері жұмыс істемейді.
      25. Басқарма мен облыс әкімдігі арасындағы, Басқарма әкімшілігі мен оның 
еңбек ұжымы арасындағы өзара қарым-қатынастар қолданыстағы Қазақстан 
Республикасының заңнамасымен реттеледі.

4. Басқарманың мүлкi

      26. Басқарманың заңнамада көзделген жағдайларда жедел басқару құқығында
оқшауланған мүлкi болуы мүмкiн.
      Басқарманың мүлкi оған меншiк иесi берген мүлiк, сондай-ақ, өз қызметi 
нәтижесiнде сатып алынған мүлiк (ақшалай кiрiстердi коса алғанда) және 
Қазақстан Республикасының заңнамасында тыйым салынбаған өзге де көздер 
есебiнен қалыптастырылады.
      27. Басқармаға бекiтiлген мүлiк облыстық коммуналдық мүлікке жатады.
      28. Егер заңнамада өзгеше көзделмесе, Басқарма өзiне бекiтiлген мүлiктi және



қаржыландыру жоспары бойынша өзiне бөлiнген қаражат есебiнен сатып 
алынған мүлiктi өз бетiмен иелiктен шығаруға немесе оған өзгедей тәсiлмен 
билiк етуге құқығы жоқ.

5. Басқарманы қайта ұйымдастыру және тарату

      29. Басқарманы қайта ұйымдастыру және тарату Қазақстан Республикасының
заңнамасына сәйкес жүзеге асырылады.
      Басқарма таратылған жағдайда оның мүлкiн пайдалану Қазақстан 
Республикасының заңнамасына сәйкес жүзеге асырылады.

